
Annwyl gyfeillion

Hoffwn gymryd y cyfle hwn i ddymuno Blwyddyn Newydd
dda iawn i chi.

Mae 2010 yn mynd i fod yn flwyddyn heriol i elusennau
fel Tros Gynnal oherwydd, beth bynnag fydd canlyniad yr
Etholiad Cyffredinol, mae’n sicr y bydd gostyngiad mewn
arian cyhoeddus er mwyn goresgyn y ddyled a achoswyd
gan y dirwasgiad. Bydd hyn yn golygu y bydd
gwasanaethau awdurdodau lleol i blant a phobl ifanc yng
Nghymru dan bwysau ariannol difrifol ac mae’n bur debyg
y bydd toriadau’n anochel.

Yr yr amgylchiadau anodd hyn, bydd yr angen am y
gefnogaeth y mae Tros Gynnal yn ei rhoi i blant
diamddiffyn yn bwysicach nag erioed. Gwnaed y pwynt
hwn yn huawdl yng Nghynhadledd Tros Gynnal, Dysgu
Gan Ddoe, Cynllunio am Yfory ar 7 Rhagfyr 2009 gan y

Yn sgîl eich haelioni a’ch cefnogaeth, roedd
modd i ni drefnu i blant o’n prosiectau yn
Ynys Môn a Chaerdydd ymweld â’r BBC yng
Nghaerdydd. Cawsom ginio yn y ffreutur a
chyfarfod ac aelodau o gast Pobl y Cwm.
Roedd Manon wrth ei bodd o gyfarfod
Pennaeth Plant mewn Angen, Cymru,
oherwydd gall gefnogi’r bobl ifanc y mae’n
gweithio â hwy o ganlyniad uniongyrchol i
gael arian drwy apêl Pudsey!

Gair gan ein Cyfarwyddwr Gweithredol
prif siaradwr, Colm O’Gorman, (y bachgen wnaeth erlyn y
Pab). Soniodd am effaith ofnadwy cael ei gam-drin pan yn
blentyn arno gan erfyn arnom i gofio pwysigrwydd
gwasanaeth eiriolaeth a gwasanaethau eraill i ddiogelu
pobl ifanc ddiamddiffyn fel plant mewn gofal a phlant
anabl.

Bydd eich cefnogaeth i Tros
Gynnal yn bwysicach nag
erioed yn 2010 a thros y
blynyddoedd nesaf.

Cofion Roger Bishop

Ymweliad â’r BBC a Phobl y Cwm

Cafodd mwy na 90 o ddarnau o
gelfyddyd gain eu harddangos i’r
cyhoedd yn arddangosfa Tros Gynnal yn
Amgueddfa Abertawe. Llawer o ddiolch
i Roger, Paul a Phil am eu gwaith caled
yn trefnu’r arddangosfa, ac yn gosod y
gwaith mewn ffordd mor drawiadol.

Gwnaeth y Marriott waith arbennig o ran llwyfannu’r arwerthiant.
Cawsom 3 ystafell fawr er mwyn i’r gynulleidfa gael eu croesawu, cael
llymaid, edrych ar y gweithiau celf a hyd yn oed gyfarfod â rhai o’r
artistiaid tra’n gwrando ar gerddoriaeth yn cael ei chwarae ar y delyn.
Unwaith eto, bu Mr a Mrs Rogers Jones yn hael iawn gyda’u sgiliau a’u
hamser drwy gynnal yr arwerthiant ar ein rhan. Codwyd £7,000 ar y
noson, sy’n swm anhygoel o gofio’r hinsawdd economaidd bresennol.

Diolch yn fawr iawn i bawb, yn arbennig yr artistiaid.

Ymysg y busnesau sy’n ein cefnogi mae

Un o sêr nesaf BBC
Cymru?

� 2-evolv
� Trenau Arriva
� The Co-operative Group
� Golley Slater
� David Lloyd & Esporta
� Bagnalls
� Rotary

� Cardiff Devils
� Absolute Adventure
� Barclays & RBS
� Arthog Outdoor
� Stadiwm Liberty
� Y Gweilch
� Ocsiynwyr Rogers Jones

� Amgueddfa Abertawe
� The Parkhouse
� Micross IT
� Yr Atriwm
� BBC Wales/Cymru
� Hugh James
� Llywodraeth Cynulliad Cymru

� Oldwalls Leisure
� Gleision Caerdydd
� The Visual Works
� Charity Graphics
� Carrick
� The Marriot
� Cardiff Cafe Quarter

� Blanket PR
� Gio’s
� Juboraj
� Retro
� Mocha
� Sefydliad y

Cyfarwyddwyr

Cefnogwyr Tros Gynnal

Arddangosfa ac Arwerthiant Celf 2009



“Doeddwn i ddim yn gwybod ei bod hi’n iawn teimlo fel hyn
ar ôl damwain car….ei bod yn normal cael teimladau mor
frawychus. Roedd y rhan fwyaf ohonom yn iawn ond mae
Mam mewn cadair olwyn ac wedi gorfod rhoi’r gorau i
weithio. Ychydig wythnosau ar ôl y ddamwain, dechreuais
deimlo’n rhyfedd, a chael pyliau o banig. Dim ond 14 oed
ydw i ond pan gefais yr un cyntaf ro’n i’n meddwl mod i’n
cael trawiad ar y galon. Wedyn roedd rhaid i ni symud ty oherwydd cadair
olwyn Mam er mwyn bod yn agosach at Nain iddi hi ein helpu ni.

Gan nad oedd mam yn gweithio doedden ni ddim yn gallu fforddio talu
costau trafnidiaeth felly roedd rhaid i mi symud ysgol. Doedden ni ddim yn
gallu dod o hyd i dy ar unwaith felly rydyn ni’n byw gyda Nain am dipyn.
Does gen i ddim ystafell wely a rhaid i mi gysgu ar y soffa. Gwaethygodd y
pyliau o banig ac ro’n i ar ei hôl hi gyda’m gwaith ysgol. Weithiau ro’n i’n
teimlo mor wael nes mod i’n meddwl mod i’n drysu. Doedd neb arall i weld
yn sylwi felly wnes i ddim dweud wrth neb.

Yna sylwais ar daflen Drysfa ar hysbysfwrdd yr ysgol. Llwyddais i fagu digon
o blwc i’w ffonio. Ddylwn i ddim bod wedi aros cyhyd. Roedden nhw’n
garedig iawn ac fe wnaethon nhw wrando arna i am hydoedd. Yna fe
wnaethon ni drefnu cyfarfod. Roedd yn dda gallu dweud wrth rywun pa
mor rhyfedd ro’n i wedi bod yn teimlo. Cefais lawer o wybodaeth am
‘iechyd emosiynol’ a dechrau deall pam ro’n i dan gymaint o straen.

Helpodd fy eiriolwr fi i ddweud wrth yr ysgol pa mor anodd oedd y gwaith i
mi. Soniais wrth fy eiriolwr am siarad gyda’m rheini a helpodd fi i ymarfer
beth i’w ddweud. Roedd Mam a Dad yn anhapus i ddechrau am nad
oeddwn i wedi dweud wrthyn nhw ond wedyn roedden nhw’n iawn a nawr
maen nhw’n ceisio dweud mwy wrtha i am beth sy’n digwydd. Dw i’n dal i
bryderu a phoeni am Mam ond mae pethau’n llawer gwell nawr mod i’n
gwybod bod rhywun y galla i siarad ag ef os bydda i’n ddigalon eto.”

I gael rhagor o wybodaeth am y gwasanaeth hwn a gwaith tebyg
yng Nghymru ewch i: www.trosgynnal.org.u

Llwyddodd tri aelod o fwrdd Bagnalls Painting and
Decorating Co. i gwblhau’r daith enwog Lyke Wake
Walk, sef heic 40 milltir ar draws fryniau Gogledd
Swydd Efrog, mewn 24 awr i godi arian ar gyfer Tros
Gynnal. Gofynnwyd i staff ledled y DU gynnig eu hoff
elusennau a chynigiodd Julie Rees o Gangen
Caerdydd enw Tros Gynnal. Rydym yn falch o
ddweud wrthych y codwyd y swm anhygoel o
£826.14. Cefnogwyd y digwyddiad gan Team Volvo a
roddodd luniaeth i’r cerddwyr ar hyd y daith.

Er gwaethaf glaw trwm a mellt, cerdded dros
gorsydd a hithau’n dywyll fel bol buwch a cholli eu
map a’u cwmpawd, llwyddodd y dewrion i gwblhau’r
daith. Dylid eu llongyfarch nid yn unig am eu
hymdrechion codi arian gwych ond hefyd am eu
dyfalbarhad. Diolch o galon iddynt gan Tros Gynnal.

Cipolwg ar Drysfa.

Diolch i haelioni’r Café Quarter bu modd
i ni hyrwyddo ein casgliad o weithiau
celf ar gyfer yr Arwerthiant Celf i
gynulleidfa llawer ehangach - a
chawsant eu dangos gan y BBC ar y
sgriniau mawr yn yr Aes. Cafwyd
adloniant gan Bang On Samba a Picasso
Griffiths. Roedd y digwyddiad arloesol
hwn yn gyfle i’r teulu cyfan fwynhau a
chafodd y gweithiau celf eu harddangos
yno am 3 wythnos.

Celf yn y Lôn

Mae myfyrwyr a staff gwych yr Atriwm yn
parhau i’n cefnogi. Nhw a ddyluniodd y
Catalog Celf, gwybodaeth am y 3 Mynydd
Mawr a phosteri gwych a lansiwyd yn yr
Eisteddfod.

Yr Atriwm a Phrifysgol Morgannwg

Sut mae prosiectau Tros Gynnal yn gweithio?
Dyma lle mae’ch arian chi’n mynd!

Bagnalls yn codi arian ar gyfer
Tros Gynnal

Digwyddiadau 2010
• Gig ‘Fight the Bear’, Zync, Cardiff

Mawrth 18fed

• Arddangosfa ac Arwerthiant Celf *

• Her y 3 Mynydd
Mai 15fed/16eg

• Noson salsa a tapas*

• Ocsiwn Gêm Polo Castell Fonmon *

Am ein helpu, neu am ymuno yn yr hwyl?
Ffoniwch Sebastian 08454 767 915 neu
e-bostiwch seb@trosgynnal.org.uk

* Dyddiadau i’w cyhoeddi

Y cartwnydd Picasso Griffiths

Yr Eisteddfod Genedlaethol
Unwaith eto, croesawodd Tros Gynnal
ymwelwyr a chyfeillion i’w stondin yn yr
Eisteddfod Genedlaethol yn y Bala fis
Awst. Cymerodd plant a phobl ifanc ran
mewn arolwg ar yr hawliau yr hoffent eu
gweld yn cael eu blaenoriaethu ac efallai nad oedd yn syndod i’r
hawl i gael Teulu, Ffrindiau a Bwyd fod ymysg y rhai mwyaf
poblogaidd. Roeddem yn falch o groesawu Mrs M Hutchings i’r
stondin (yn y llun), gan fod Mrs Hutchings wedi gofyn i’w
ffrindiau a’i pherthnasau roi arian yn hytrach nag anrhegion iddi
ar ei phen-blwydd yn 90 oed - arian a roddodd i Tros Gynnal
wedyn - ar ran y plant yr ydym yn gweithio gyda nhw - diolch yn
fawr iawn Mrs Hutchins.

Y gymuned a busnes
Rydym yn gobeithio agor siop arall Tros Gynnal yn y
Gogledd yn y Flwyddyn Newydd. Os hoffech chi
helpu, codwch y ffôn. Hoffwn ddiolch o galon i un
unigolyn hael tu hwnt, sydd ddim am gael ei enwi.

Diolch yn fawr, Sebastian Morgan-Clare
Pennaeth Codi Arian

